
Kerwerede 2017 

Verfasst von Nino Piazza 

Vorgetragen: Leon Reif  

 

Hallo ehr Leit, wos for eh Johr! 

Ich grieß eich herzlichst do im Rousedal, 

herzlich wilkumme im Hoambecher  Lond,  

erschdbeschde Wahl! 

 

Wie immer, des verlongt die traditionelle Welle, 

werd ich moi Monnschaft jetzt vorstelle! 

 

 

Vorstellung der Akteure 

 

Desjohr häwwe mer eh Rousekönigin ohne Gleiche, 

koaner konn ehr des Wasser reiche! 

Anna die II. wärd se genannt, 

unser „First Lady“ hier im Land. 

Die Dochter vum Volker un de Doris Bernardini, 

ach heit iss die sou schee wie nie, 

dess iss koan Vergleich zu der „First Laidy“ fum weiße Haus! 

Erschdens: Unser Kenigin sieht besser aus, 

unn zweitens des muss ich aach noch saage, 

ehr Begrießungsredd gestern owend worn koa Plagiate. 

Anna du die II. aus dem Hause der Bernardini, 

leb und studier, sou gut wie nie, do wärscht du bald des ultimative Genie! 

Hoamboach first – meer  mache mit, meer sinn gut unn meer sin fit!  

Anna Bernardini 

 

 

 



Die erschde Beisitzerin, als zweite genannt, 

iss sicherlich veel Leit fun eich bekannt. 

Unn aach  Sakia Alpers wird se genannt. 

Es iss e rischdisch, ich hold mich hold, 

e schee gewochsenes Mädchche fum Willy un de Heike Arnold! 

Ich präsentier: Saskia Albers 

 

Die dritt im Bunde, ich fraa mich echt, 

iss die Lorena Goss aus em Gosse-Geschlecht. 

Des is die Dochter vum Andreas Goss, 

der zusamme mit de Janina Goss, 

dieses Gestein, hot gemacht, 

unn heit die Dochter fun owwe for eich heit lacht. 

Lorena Goss 

 

Uff sou veel Weiblichkeit, muß ich erscht oaner trinke, 

ich du eich herzlichst korz mol winke. 

Ein Hoch uff unsere Fraue, Loub iss nie zu spät, 

drum trink ich jetzt erschmol en guude - Eckweg! 

Prost 

 

Musik 

 

Jetzt die Borsch! 

 

Do habwwe meer aus der Wasserschepp gonz nett, 

den Timo Fischer gonz adrett. 

Die Eltern sind de Matthias und die Beate, 

der Borsch wor denne nett zu schade. 

Heit präsentiert der sich als Azubi  

Als Nochwuchsmonn der Industriemechanikerie. 

Timo Fischer 

 



Eh Hoambecher Urgestein,  

ehn oigewochsener Familienome in Hoamboach, 

sou soll es sein, 

der wohnt nähwe, des was ich aah, 

gonz in der Nähe fum Adriana, 

wonn meer zu demm will, wer wills em verdonke, 

äschdt emol muß meer dorch eine Schranke, 

ich stell vor, wos bin ich froh: 

Unsermn Hoamecher, den Schusters-Rico! 

 

 

Rosenkönigin: 

Donn häwwe mer noch fum Weiße Roa, 

der macht den Job des erschde moa, 

denn Motorradfetzer, der heitzt oahm oi, 

wendschends heit, do iss er moi. 

Der iss de Sohn, demits jeder verstäit, 

aus dem Haus vun Stefan und Petra Reif, 

do soag ich nur noch steggesteif, 

alles klar? Wunderbar! 

Uff unsern Kerweborsch,  

Leon Reif 

dreimol „Hurra“ 

 

Musik 

 

  

2017 is eh Johr vun Wahle un Neiigkeite, 

bei uns aach in Hoamboach wohl beileibe! 

Ewwer es gilt aach, Leit mol Doank  zu spende, 

die sich jedes Johr drougemoacht häwwe o Hoambach zu denke. 

Do gilt zum Beispeel die Netzers-Renate, 

dere wor ehr hochwerdisch Zeit for nix zu schade. 



Die Fraa mit Feier, konn meer schun nenne, un fun Owwerhoambach kimmt, 

hotts gut gemacht  zäije Johr unn gonz geschwind, 

soag ich Donke, du hoschd veel erreicht, 

mol säie, wer der des Wasser reicht. 

Bleib jetzt schee im Ruhestoand, 

aach fun de Kerwejugend – herzlichen Doank! 

Dem Schlappe Wolfgang alles gute, 

dem gesamte Ortsbeirat oischließlich Ute. 

Bei de Fastnoacht hotts aach e Verännerung gäwwe, wos for Sache 

de Seibe Harald wollt de Sitzunmgsprasident nät mäi mache, 

do kam der Ohlausers Jan, e nei Generation, 

Wer en nett kennt, der ärrt sich, 

des iss der Monn mit Schuhräiß 47 (siewweunverzisch). 

So hott er glei, ich muss schoun soache, 

voll im Griff, den HABAFA-Loade! 

 

 

Unn en Jubilar hotts desjohr gegewwe, 

denn kennt doch werklich jeder, 

unseren Ehrenortsbeiratsvorsitzender,  

do greif ich meer doch on de Knorrn, 

Helmut Jakobi iss neunzisch worrn. 

 

Glückwunsch dir, 

en Schoppe noi, 

bleib gesund, unn uns long noch troi, 

des hehgschde Glick uff Erden, 

Helmut du sollschd 100 werden! Prost! 

 

Allen Jubilaren und dem Generationewechsel jetzt en Tusch, 

Glückwunsch, ich mach oner druff. 

Prost! 

 



Musik 

 

Jetzt gäits lous gonz unscheniert,  

uffzudu – wos wor in Hoamboach alles passiert! 

 

Im erschde Fall gäits um die Reben, 

meer konn jo jedes Johr erleben,  

wie en Wingert in Hoambach wächst un gedeit, 

vor Ärwett iss meer do nett gefeit. 

Doch unserm Hobbywinzer, dem Welters-Heinz, 

denn kennt jo jeder, bis noch Moinz, 

der hot des gonze Johr soin Wingert geschnitte un gepflegt, 

vun moijends frieh bis obends spät. 

Doch des Finale des blieb aus, 

meer konn schun soache wos en Graus. 

Denn er hott, des iss vermesse, 

im Herbst des Trauweläse vergesse! 

Sou hinge die Traube iwwer Woche im Wingert rum, 

die Traube-les wor lengscht schun rum! 

Ich mach meer Sorje un des iss koa Wunner, 

wo koa Traube sinn – wu soll der Woi herkumme? 

Denn wonn die Les all vergesse, wu fiehrt des hie, 

do häwwe meer ball meer gar koa Brieh! 

Vielleicht wollt er a wos du vor die Natur, 

die Veggel liewe Traube pur. 

Sou wor for die Fiecher, ich mach die Wett, 

Fresse im Winter wor gerett! 

 

Noch häb ich Woi im Gloas do stäi, 

ich holt des Glos jetzt in die Häi, 

un rink jetzt mol e Schlicksche Woi, 

ich hoff, es wärd nett des letschde soi! 

Prost! 



Musik: Ein Prosit der Gemütlichkeit 

 

Noch woas zwischedorch sou midde drinn, 

do kumme meer die Zeller Kerwejugend in de Sinn, 

die mache jo, des iss de Hit,  

bei sou veel Umzieg in de Gäjend mit. 

Do kam doch wercklich uff die Schnelle, 

en Ouruf - ob se kennte, ehrn Kerwewache in Hoamboach unnerstelle, 

Groußi Not unn koa Scheier, 

eh grouß Garagsch weer veel zu deier. 

Liewe Zeller, ich häb eich lieb, 

äwwer for den Umzugswache, die houch Miet, (weinend) 

meer häwwe in Hoamboach gehobene Wohnlage, 

entsprechend deier die Miet ohne Frage, 

frogt doch mol noch, des sog ich noch, 

vielleicht gibt’s ebbes in Sunneboach! 

Prost  

 

Musik 

 

Der zweite Fall, iss wissentschaftlich belegt, 

gilt einem Mann, der unentwegt, 

soi Hinkel unn Federvie, 

sehr gut pflegt unn gibt sich Mieh. 

Doch donn kams gonz geschwind, 

die Hackordnung hot pletzlich nett mäi gestimmt. 

Neie Hinkel wurde, ich soags gonz knapp, 

funn de olde Hinkel dauernd gehackt. 

Doch unserm Ensingers-Edwin,  

der Monn vun groußem Wissen, 

ließ Tate folge unbeschlissen, 

unn hot, demit jedes Hinkel gleich riecht, 

die mim Pafim vun soiner Fraa oigesicht. 



Jedes Hinkel bekam die gleiche Trobbe, 

ehr Leit,ich du eich werklich nett fobbe, 

unn er hot die Flasch gestellt noch in de Stall, 

die wor donn pletzlich a noch all. 

Unn es geschah e groußes Wunder, 

die Hinkel vertroche sich jetzt, der Fedderviehflunder! 

Weil die sinn jetzt alle gleich, 

die riche sießlich und gonz weich. 

Koa Hackerrei mäi im Hinerstall, 

die Hinkel vertroche sich jetzt all, 

 

4711 die echt kölnisch Brieh, 

gibschd du oafach uffs Feddervieh, 

do wärrn die ruhischer, einwandfrei, 

mach des oafach mol mit de Wildsauerei. 

Do wärd alles ruhischer wie im Traum, 

die bleibe weg, kaum zu klaum, 

drum 4711 in de Vorratsraum. 

 

Sou ehr Leit, genung der Düfte, 

ich will moi Gehouniss lüfte, 

denn ich häb jetzt riesisch Dorscht, 

hoch des Gloas und herzlich Prost! 

 

Musik:….. 

 

Jetzt Fall DREI! 

 

 

Ehr Leit es iss werklich fantastisch, 

die gonz Sach iss doll un ach plastisch! 

Wos die Stefanie Tilger, eh Fraa fun Welt, 

sou alles mit ehrner Freundlin hot sou oustellt. 



Die Kerwekenischin ex  nämlich, ich du koaner fubbe, 

die mache elegante Dasche aus Plastikdutte, 

des wor schun uff unserem letschde Woinoachtsmarkt en Erfolg, 

die Pastikhoandasche  jeder wollt. 

Liewe Leit, ich soag noch mehr, 

denn jetzt sinn die zwaa sou populeer, 

die londete  ich soags gonz frei, 

in nullkomanix bei Radiosender HR3. 

Sou e Idee aus olde leer Kaffeedutte, 

eh Hoandasch zu mache mit Innefutter, 

des iss doch werklich genial, 

wer hott sou e doll Hondtasch im Rousedal? 

Des Radiointerfiu war grandios, 

jetzt sinn die zwaa sou rischtisch groß. 

Dess sinn alles Unikate, 

jedes iss vor onneres zu schade, 

um den Grom, wie will ichs heiße, 

die Kaffedutte in de Mill zu schmeiße! 

 

Des iss ehr Leit - Ökologie, 

meer erläwe des in Hoamboch sou gut wie nie. 

En Glickwunsch, Prost, ach iss des schee, 

en Glickwunsch on  Steffi, die Daschefee! 

 

Musik 

 

Jetzt Fall Nummer 4 

 

Meer häwe long net mäi berichtet, 

nochdem die Kneip noi eingerichtet, 

vun de Rous, em Jubilar, 

alles nei, dess wor noch nie da. 

 



Schicke Sache ungeheier, 

gut  - die wurde e bissel deier. 

Äwer, und des is de Hit, 

bei denne gibt’s jetzt sogar Pomm-Frit! 

Doch es gibt do e Problem, 

die Oabluft mim Fett is net ougenehm. 

Denn die loand, gonz frei und wupp, 

bei offenem Fenschder in die Seppelstub. 

Des iss gonz nei, is schlecht zu seh, 

in dem gemitlich Separe. 

Wu meer gern hockt einwondfrei! 

Doch Pommes sin immer mit debei! 

Musik 

 

Owwerhoaboach will ich nett vergesse, 

do gibt’s de Redershouf, do konnscht du gut esse. 

Doch mim Quellwasser gibt’s eh Problem.  

Des wär nett mäi sou ougenehm, 

drumm kimmt fascht täglich en LKW-Container ruff, 

unn fillt des Wasser vun Owwer-Hoamboch uff. 

Do konn ich nur,  dutt all oistimme, 

dess passende Liedche mit de Kerweborsch singe: 

 

Musik CD: 

Oh liewer Gott gib uns Wasser, 

denn des Wasser fun Hoamoach is gut. 

Oh liewer Gott, gib uns Wasser, 

denn des hilft uns in der Not! 

 

Des Wasser fun Hoamboach is gut, 

des Wasser fun Hoamboach is gut, 

des Wasser fun Hoamboach, 

Wasser fun Hoamboach, 



des Wasser fun Hoamboach is gut. 

 

 

Ja ehr Leit, des wors schun werrer, 

sei es Sunn orrer schlechtes Werrer! 

Ich wor zum erschde mol in der Geschichte, 

der heit konnte eich mol berichte, 

wos bassiert wor in den vergongene Tage, 

des iss doch klar un keine Frage. 

Ich doank äwwer aach on dieser Stelle, - moim Vorgänger, 

dem Jonas Wipplinger, 

der mit Elan unn Pravur, 

die Kerweredd vor meer vorgetroache hot, echt unn pur“ 

Eich wisch ich heit noch sehr veel Spass, 

bei unsrer Kerb, ja die hott was. 

Ich soags jetzt mol gonz steckesteif, 

des wor moi Redd,  

eier Leon Reif! 

Ich hoff, es dich koans beschwere, 

Schluß und aus – es wor mir eine Ehre! 

Wem iss die Kerwe? 

Unser 

 

Ruf 

 

 

 

 



 

 

 

 

 

 

 


